
ТАҚРИЗИ
муқарризи расмй ба диссертатсияи Қамаров Аслиддин 

Зайнитдинович дар мавзуи «Ҳамкориҳои илмй-фарҳантии Ҷумҳурии 

Тоҷикистон бо кишварҳои араб дар даврони истиқлолият (солҳои 1991- 
2016)», ки ба ҳимоя барои дарёфти дараҷаи илмии номзади илмҳои таърих 

аз рӯи ихтисоси 07.00.15 - Таърихи муносибатҳои байналмилалӣ ва сиёсати 

берунӣ (илмҳои таърих)

Мубрамияти мавзуи диссертатсия. Дар замони муосир, равобити илмӣ- 

фарҳангӣ яке аз муҳимтарин воситаҳои татбиқи сиёсати хориҷии давлатҳо ба 

ҳисоб меравад. Дар шароити ҷаҳонишавии босуръат омӯзиш ва таҳқиқи ҳамкорӣ 

бо кишварҳои аз назари иқтисодӣ ва рушди иҷтимоӣ муваффақ, аз дидгоҳи нав 

ниҳоят зарур мебошад. Аҳамияти ҳамкориҳо, тавсеаи робитаҳо ва омӯзиши 

таҷрибаи кишварҳои муваффақи ҷаҳон омили пешрафти кишварҳои рӯ ба 

инкишоф, аз ҷумла Тоҷикистон шуда метавонад. Аз ин рӯ, мавзуи мавриди 

таҳқиқ қарор гирифтаи унвонҷӯ А.З. Қамаров дорои аҳамият ва мубрамияти хоса 

мебошад.

Дар ин росто, сиёсати хориҷии Ҷумҳурии Тоҷикистон дар самти 

кишварҳои араб як сиёсати бодиққат тарҳрезишуда, ҳадафманд ва тавсеаёбанда 

унвон мешавад. Ҳанӯз 28 декабри соли 1993 Сарвари давлат муҳтарам Эмомалӣ 

Раҳмон дар Иҷлосияи XVIII Шӯрои Олии Ҷумҳурии Тоҷикистон таъкид намуда 

буд, ки “Ҷумҳурии Тоҷикистон вобаста ба ҷойгиршавии ҷуғрофӣ, мавқеи 

геополитикӣ ва манофеи иқтисодиаш ба 5 ҳавзаи сиёсӣ дохил мешавад...” Дар 

робита ба ин, ҳавзаи чаҳорум доираи нуфузи давлатҳои мусалмоннишини Шарқ 

аст, ки онҳоро на фақат ягонагии дину ойин ва суннатҳои руҳонӣ, балки имконот 

ва эҳтиёҷоти рушди миллӣ низ ба ҳам мепайванданд.1



Зарурати омӯзиши ҳамкориҳои илмӣ-фарҳангии Ҷумхурии Тоҷикистон бо 

кишварҳои араб дар даврони истиқлолият (солҳои 1991-2016), бо дарназардошти 

имкониятҳои мавҷудаи кишвар дар асоси омилҳои зерин ифода меёбанд:

- таҳкими истиқлолият ва амнияти миллии Ҷумҳурии Тоҷикистон ҳамчун 

кишвари мусалмонишин, бо истифода аз ҳамкорӣ дар доираи Созмони ҳамкории 

исломӣ;

- барқарор намудани ҳамкориҳои илмӣ-фарҳангӣ ва шинос намудани 

тоҷикон бо мероси гаронбаҳои ниёгонашон, ки бо забони арабӣ таълиф 

гардидаанд;

- бо дарназардошти имкониятҳои молии кишварҳои араб, аз самти 

ҳамкориҳо дар соҳаи илму фарҳанг ҳамчун муқаддима барои ҷалби 

сармоягузорони онҳо дар Тоҷикистон истифода намудан. (саҳ 6)

Навгонӣ ва нуктаҳои илмии таҳқиқот. Баррасии мавзуи унвонҷӯ 

“Ҳамкориҳои илмӣ-фарҳангии Ҷумҳурии Тоҷикистон бо кишварҳои араб дар 

даврони истиқлолият (солҳои 1991-2016)” дар Ҷумҳурии Тоҷикистон ва берун аз 

он ба таври алоҳида баррасӣ нагардида, омӯзиш ва таҳлили масъалаи мазкур дар 

соҳаи муносибатҳои байналмилалии кишвар таҳқиқоти нав мебошад. Муаллиф 

дар заминаи омӯзиши адабиёти илмӣ масъалаи мазкурро мавриди омӯзиш қарор 

дода, онро дар алоқамандӣ бо Консепсияи сиёсати хориҷии Ҷумҳурии 

Тоҷикистон баррасӣ намудааст.

Ба сифати навгонии таҳқиқот муаллиф нукдаҳои зеринро номбар 

менамояд: таҳлили муқоисавии давраҳои гуногун гузаронида шудааст, ки дар 

натиҷа сатҳу сифати ҳамкориҳои Ҷумҳурии Тоҷикистон бо кишварҳои араб 

мавриди омӯзиш қарор гирифта, равандҳои калидии онҳо баҳогузорӣ шудааст; 

истифодаи усули таърихӣ имкон дод, ки таърихи барқарор гардидани 

муносибатҳои халқи тоҷик бо мардуми араб таҳлил карда шавад; бо истифода аз 

усули таърихӣ-муқоисавӣ баҳодиҳии тағйироти муосир ва муайян кардани 

рушду инкишофи ҳамкориҳои илмӣ-фарҳангии Тоҷикистон бо кишварҳои араб 

дар даврони истиқлолият сурат гирифтааст.

Ба таври умум метавон гуфт, ки навгонии рисола дар он зоҳир мегардад, ки 

бори аввал ҳамкориҳои Ҷумҳурии Тоҷикистон бо кишварҳои араб дар даврони 

истиқлолият дар самти алоҳида, марҳилаи нав ва ба таври маҷмуӣ мавриди 

омӯзиш қарор гирифтааст. (саҳ. 21).

Дараҷаи эътимоднокии натиҷаҳои таҳқиқот бо маълумоти дақиқ аз 

сарчашмаҳои расмӣ, ҳаҷми маводи таҳқиқотӣ ва таълифоти муаллиф асоснок 

мегардад. Дар натиҷаи таҳлили илмӣ хулосаҳову тавсияҳои зарурӣ ва самтҳои 

афзалиятноки ҳамкории Ҷумҳурии Тоҷикистон бо кишварҳои араб пешниҳод 

шудаанд. Дар омӯзиши масъалаи таҳқиқшаванда муаллиф аз методҳои гуногуни 

илми таърихи муносибатҳои байналмилалӣ ба таври васеъ истифода бурдааст.

Аз руйи сохтор таҳқиқоти мазкур ба ҳадафҳои дар назди муаллиф 

гузошташуда мувофиқ буда, аз ҷониби муаллиф дуруст хулосабардорй шудааст.

Натиҷаҳои асосии таҳқиқот дар 5 мақолаи илмӣ дар маҷаллаҳои илмии 

тақризшавандаи Комиссияи олии аттестатсионии назди Президенти Ҷумҳурии 

Тоҷикистон ба табъ расидаанд ва ҳамаи онҳо бо мазмун ва мавзуи диссертатсия 

алоқаманд мебошанд.

Мазмуни мухтасари диссертатсия. Рисолаи мазкур аз рӯйхати ихтисорот, 

муқаддима, 3 боб, 6 зербоб, хулосаҳо, феҳристи адабиёт ва сарчашмаҳои 

истифодашуда иборат мебошад.

Дар муқаддима мубрамияти мавзуъ асоснок гардида, сатҳи омӯзиши он, 

мавзуъ, объект, мақсаду вазифаҳои таҳқиқот, асосҳои методологӣ, назариявӣ, 

навгонии илмӣ, нуқтаҳои илмии ба ҳимоя пешниҳодшуда, аҳамияти назариявӣ ва 

амалии диссертатсия муайян карда шудааст. Инчунин, тасвиби натиҷаҳои 

таҳқиқот, саҳми шахсии унвонҷӯ сохтор ва ҳаҷми диссертатсия нишон дода 

шудааст, ки махсусияти ҳамкориҳои Ҷумҳурии Тоҷикистон бо кишварҳои араб 

дар соҳаи фарҳанг ва илм дар солҳои 1991-2016 инъикос ёфтааст.

Боби якуми рисола “Аз таърихи ҳамкориҳои илмӣ-фарҳангии Ҷумҳурии 

Тоҷикистон бо кишварҳои араб” ном дошта, аз ду зербоб иборат мебошад.

Зербоби якуми ин боб “Пешдаромади таърихии робитаҳои фарҳангии 

мардуми тоҷику араб” унвон гирифта, муаллиф дар он ҷанбаҳои асосии раванди з



истиқрори робитаҳои мутақобилаи халқҳои тоҷику арабро таҳлил намуда, 

таъкид менамояд, ки тоҷикон бо пазириши ислом дар ташаккули тамаддуни 

исломӣ ҳамчун асосгузорони илмҳои гуногун ба шумор мераванд. (саҳ. 26-39).

Дар зербоби дуюми боби якум - “Ташаккули ҳамкориҳои илмӣ-фарҳангии 

тоҷику араб дар даврони шӯравӣ (1924-1991)” масъалаи барқароршавӣ ва 

ташаккули равобити илмӣ-фарҳангии Иттиҳоди Шуравӣ бо кишварҳои араб 

мавриди баррасӣ қарор гирифтааст. Муаллиф қайд менамояд, ки дар ин давра 

Иттиҳоди Шуравӣ бо як қатор кишварҳои араб равобити хуби илмӣ-фарҳангӣ 

дошт, ки иштироки тоҷикон дар ин самт назаррас аст. Ҳамчунин, дар ҳамин 

давра илми арабшиносӣ поягузорӣ гашта, рушд ёфтааст. (саҳ. 39-51)

Боби дуюми диссертатсия “Марҳилаи ташаккул ва инкишофи 

ҳамкориҳои илмӣ-фарҳангии дуҷониба ва бисёрҷонибаи Ҷумҳурии Тоҷикистон 

бо кишварҳои араб (1991-2016)” номгузорӣ шуда, аз ду зербоб иборат мебошад.

Муаллиф дар зербоби якуми ин боб - “Барқароршавии ҳамкориҳои илмӣ- 

фарҳангии дуҷониба ва бисёрҷонибаи Ҷумҳурии Теҷикистон бо кишварҳои араб 

(солҳои 1991-2006)” масоили барқарорсозӣ ва шаклгирии ҳамкориҳои илмӣ- 

фарҳангии Ҷумҳурии Тоҷикистонро бо кишварҳои араб ба таври муфассал 

мавриди омӯзиш қарор додааст. Ба андешаи муаллиф ҷиҳати амалӣ кардани 

сиёсати “дарҳои боз” дар муносибатҳои байналмилалӣ барои ҷумҳурии мо 

имкониятҳо ба вуҷуд омад, ки бо кишварҳои тараққиёфтаи ҷаҳони араб равобити 

дӯстона ва мутақобилан судмандро дар соҳаҳои фарҳанг, маориф ва илм ба роҳ 

монад. (саҳ. 52-80)

Зербоби дуюми ин боб “Таҳаввули ҳамкориҳои илмӣ-фарҳангии дуҷониба 

ва бисёрҷонибаи Тоҷикистон бо кишварҳои араб дар солҳои 2007-2016” ном 

дорад. Муаллиф дар ин зербоб масъалаи ташаккул ва рушди равобити илмӣ- 

фарҳангии дуҷониба ва бисёрҷонибаи Ҷумҳурии Точикистон бо кишварҳои араб 

мавриди омӯзиш қарор дода, авлавиятҳои ҳамкориҳоро дар самти фарҳанг ва 

илм баҳогузорӣ намудааст. Ҳамчунин, қайд менамояд, ки дар ин давра сафорат 

ва намояндагиҳои Ҷумҳурии Тоҷикистон дар кишварҳои араб ва сафорати 

Арабистони Саудӣ ва Қатар дар Душанбе кушода гардида, муносибатҳои илмӣ- 

фарҳангиро миёни ҷонибҳо таквият бахшид. (саҳ. 126)

Боби сеюми рисола “Мушкилот ва дурнамои рушди ҳамкориҳои илмӣ- 

фарҳангии дуҷониба ва бисёрҷонибаи Ҷумҳурии Тоҷикистон бо кишварҳои 

араб” унвон гирифта, аз ду зербоб иборат аст.

Зербоби якуми ин боб “Мушкилоти рушди робитаҳои илмӣ-фарҳангии 

дуҷониба ва бисёрҷонибаи Ҷумҳурии Тоҷикистоы бо кишварҳои араб” унвон 

гирифтааст. Ба назари муаллиф дар ин давра баробари дастовардҳо мушкилотҳое 

низ ба назар мерасад, ки монеаи рушди бештари муносибатҳо миёни ҷонибҳо 

гардидааст. Аз ҷумла: махдуд будани ҳамкориҳо бо Арабистони Саудӣ, АМА, 

Қатар, Қувайт, Миср ва созмони ИСЕСКО дар самти омӯзиш ва татбиқи илмҳои 

дақиқ, технологияи инноватсионӣ, тиб ва табодули омӯзгорону донишҷӯён дар 

ин равияҳо; вуҷуд надоштани намояндагиҳои дипломатии Тоҷикистон дар 

бисёре аз кишварҳои араб (саҳ. 140).

Дар зербоби мазкур маҳз масоили марбут ба ин мавзуъ мавриди омӯзиш ва 

баррасӣ қарор гирифтааст.

Дар зербоби дуюми боби сеюм - “Дурнамои рушди ҳамкориҳои илмӣ- 

фарҳангии дуҷониба ва бисёрҷонибаи Ҷумҳурии Тоҷикистон бо кишварҳои 

араб” муаллиф масъалаи дурнамои ташаккул ва рушди муносибатҳои илмӣ- 

фарҳангии Ҷумҳурии Тоҷикистон бо кишварҳои араб таҳлил намуда, самтҳои 

авлавиятноки ҳамкориҳоро мавриди баррасӣ қарор додааст.

Муаллифи диссертатсия хулоса менамояд, ки сафарҳои расмии 

Президенти Ҷумҳурии Тоҷикистон ба Арабистони Саудӣ, Баҳрайн, Қатар, Миср, 

Амороти Муттаҳидаи Араб, Қувайт, Алҷазоир, Яман. Сурия омили инкишофи 

ҳамкориҳо, ба роҳ мондани самтҳои нави муносибот ва пайдо намудани роҳҳои 

ҳалли муштараки мушкилоти мавҷуда, заминаи рушди ҳамкориҳои мутақобила 

дар оғози асри XXI гаштааст. Таҳлилу баррасии ҳамкориҳои илмӣ-фарҳангии 

Ҷумҳурии Тоҷикистон бо кишварҳои араб нишон медиҳанд, ки сатҳу сифати 

алоқаҳои дуҷониба ва бисёрҷонибаи тарафҳо то соли 2016 дар ҳоли рушд қарор 

доштанд. Баргузор шудани рӯзҳои фарҳангии Арабистони Саудӣ ва Қатар дар 5



Душанбе ва рӯзҳои фарҳанши Тоҷикистон дар Миср ва Қувайт, намоиши 

дастовардҳои илмӣ ва фарҳангии Тоҷикистон дар ин кишварҳо, сармоягузории 

Қатар дар сохтани масҷиди бузург, биноҳои замонавии “Диёри Душанбе” далели 

гуфтаҳои боло мебошад. (саҳ. 156)

Омӯзишу истифодаи хулоса ва пешниҳодҳои дар диссертатсияи мазкур 

ироагардида баҳри рушди муносибатҳои Ҷумҳурии Тоҷикистон бо кишварҳои 

араб дар соҳаи илм ва фарҳанг муҳим ва саривақтӣ арзёбӣ мегардад.

Дар баробари комёбиҳои диссертатсия, ироаи пешниҳоду эродҳои зерин 

зарурӣ мебошанд:

-бояд қайд кард, ки зимни таҳқиқоти илмӣ бояд натиҷаҳои кор дақиқ 

муайян карда шуда, нуқтаҳои асосии он ба ҳимоя пешниҳод ва аз ҷониби 

муаллиф ҳифз карда шаванд. Мутаасифона нуқтаҳои ба ҳимоя 

пешниҳодшавандаи муаллиф дорои хусусиятҳои тавсифкунанда буда, 

таҳлили вазъ кам ба назар мерасад.

- дар рисола маълумоти оморӣ кам ба назар мерасад;

- дар рисола баъзе хатоҳои имлоӣ, услубӣ ва техникӣ ба назар мерасанд.

Новобаста аз пешниҳоду эродҳои ироа шуда, диссертатсия ба баҳои мусбӣ 

арзанда буда, ба тамоми талаботҳое, ки барои таҳияи диссертатсияи номзадӣ 

пешниҳод шудааст, ҷавобгӯ мубошад.

Тартиб ва мазмуни диссертатсия ва автореферати Қамаров Аслиддин 

Зайнитдинович асосан ба талаботи муқаррарнамудаи тартиби омода намудани 

диссертатсияи номзадӣ барои дарёфти дараҷаи илмии номзади илм мутобиқат 

менамояд. Диссертатсияи Қамаров Аслиддин Зайнитдинович дар мавзуи 

«Ҳамкориҳои илмӣ-фарҳангии Ҷумҳурии Тоҷикистон бо кишварҳои араб дар 

даврони истиқлолият (солҳои 1991-2016)», барои рушди илм ва пешбурди 

сиёсати хориҷии кишвар аҳамияти муҳим ва саривақтӣ дошта, ҳамзамон кори 

илмй-таҳқиқотии ба анҷомрасида ҳисоб мешавад.

Мувофиқати диссертатсия ба талаботи муқарраргардида. 
Диссертатсияи мазкур ба талаботи Дастурамал оид ба талаботи банди 31-37-и 

аз 30 июни соли 2021, таҳти №267 тасдиқ шудааст, ҷавобгӯ буда, муаллифи он 

Қамаров Аслиддин Зайнитдинович, сазовори дарёфти дараҷаи илмии номзади 

илмҳои таърих аз руйи ихтисоси 07.00.15 - Таърихи муносибатҳои 

байналмилалӣ ва сиёсати берунӣ (илмҳои таърих) мебошад.

Тақризи мазкур бо назардошти талаботи муқаррарнамудаи банди 62-и 

Низомномаи намунавӣ оид ба Шурои диссертатсиоиӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти №267 тасдиқ гардидааст ва 

бандҳои 74-77-79-и Тартиби додани дараҷаҳои илмӣ ва 

унвони илмӣ (дотсент, профессор), ки бо қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудааст, омода ва 

пешниҳод гардидааст.

номзади илмҳои сиёсӣ, муаллими
калони кафедраи муносибатҳои 
байналмилалй ва дипломатияи 
Донишгоҳи славянии Россия ва Тоҷикисто

Имзои И.Н. Наимовро тасдиқ менамоям^^ЖХ*^^.
Сардори шуьбаи кадрҳои Донишгоҳи 
славянии Россия ва Тоҷикистон Раҳимов А.А.

Маълумот барои тамос:

Суроға: 734025, Ҷумҳурии Тоҷикистон, 
ш. Душанбе, кӯчаи Мирзо Турсунзода 30, 
Донишгоҳи славянии Россия ва Тоҷикистон, 
тел.: +992 (372) 21 35 50, ИПр5://\у\ууу.г15и.б

